
ხელშეკრულება სახელმწიფო შესყიდვის შესახებ 2112/01-23 

ქ. თბილისი                                                                                                                                                           21 დეკემბერი 2023 წელი 

 

ხელშეკრულების დამდები მხარეები ერთის მხრივ,  სსიპ „საქართველოს კომუნიკაციების ეროვნული კომისია“ 

(შემდგომში ,,შემსყიდველი”), წარმოდგენილი მისი  თავმჯდომარის კახი ბექაურის სახით და მეორეს მხრივ, შპს 

“ვიქტორია სექიურითი“ (შემდგომში ,,მიმწოდებელი”), წარმოდგენილი მისი გენერალური დირექტორის გიორგი 

გუგეშაშვილი სახით, საქართველოს მოქმედი კანონმდებლობისა და მიმწოდებლის სატენდერო წინადადების   

საფუძველზე,  NAT230024368 ელექტრონული ტენდერის აუქციონის გარეშე ჩატარების   შედეგად   დებენ   წინამდებარე   

სახელმწიფო   შესყიდვის   შესახებ ხელშეკრულებას შემდეგზე: 
 
 
1. ხელშეკრულებაში გამოყენებულ ტერმინთა განმარტებები 

1.1. „ხელშეკრულება სახელმწიფო შესყიდვის შესახებ“ (შემდგომში „ხელშეკრულება“) -,,სახელმწიფო შესყიდვების 

შესახებ”  საქართველოს  კანონის  საფუძველზე  შემსყიდველსა და  მიმწოდებელს შორის  დადებული წინამდებარე 

ხელშეკრულება, რომელიც ხელმოწერილია მხარეთა მიერ, მასზე თანდართული ყველა დოკუმენტით, დამატებით და 

ასევე ყველა დოკუმენტაციით, რომლებზეც ხელშეკრულებაში არის მინიშნებული. 

1.2. „ხელშეკრულების ღირებულება“ - საერთო თანხა, რომელიც უნდა გადაიხადოს შემსყიდველმა მიმწოდებლის მიერ 

ხელშეკრულებით ნაკისრი ვალდებულებების სრული და ზედმიწევნით შესრულებისათვის. 

1.3.  „დღე“,  „კვირა“,  „თვე“  -    კალენდარული  დღე,  კვირა,  თვე,  თუ  სხვა  მითითებას  არ  შეიცავს  წინამდებარე 

ხელშეკრულება. 

1.4. „შემსყიდველი“ – ორგანიზაცია, რომელიც ახორციელებს შესყიდვის ობიექტის შესყიდვას სახელმწიფო შესყიდვის 

შესახებ ხელშეკრულების შესაბამისად. 

1.5. „მიმწოდებელი“ –პირი, რომელიც შემსყიდველს აწვდის შესყიდვის ობიექტს სახელმწიფო შესყიდვის შესახებ 

ხელშეკრულების შესაბამისად. 

1.6. „შესყიდვის ობიექტი“ – ხელშეკრულების მე-2 მუხლით გათვალისწინებული მომსახურება. 

1.7. „ტექნიკური დავალება“ – სატენდერო დოკუმენტაციის ტექნიკური დავალება, წარმოადგენს ამ ხელშეკრულების 

განუყოფელი ნაწილი. 

 
 
2. ხელშეკრულების საგანი 

2.1    სსიპ „საქართველოს კომუნიკაციების ეროვნული კომისიის“ რადიოსიხშირული სპექტრის მონიტორინგის 4 (ოთხი) 

სადგურის დაცვის მომსახურების სახელმწიფო შესყიდვა, დანართი N1-ის და ტექნიკური დავალების შესაბამისად (CPV 

79713000). 

2.2.  ხელშეკრულებით გათვალისწინებული მომსახურების აღწერა  მოცემულია  სატენდერო  დოკუმენტაციაში და 

მიმწოდებლის მიერ წარმოდგენილ ფასების ცხრილში. 
 
 
3. ხელშეკრულების ღირებულება 

3.1. ხელშეკრულების ჯამური ღირებულება შეადგენს 146400,00 (ას ორმოცდაექვსი ათას ოთხასი ლარი და 00 თეთრი) ლარს, 

დღგ-ს ჩათვლით. 

3.2. ხელშეკრულების ჯამური ღირებულება მოიცავს ხელშეკრულებით გათვალისწინებული მომსახურების 

შესრულებასთან დაკავშირებულ ყველა ხარჯს და საქართველოს კანონმდებლობით გათვალისწინებულ გადასახადებს. 
 
 
4. ანგარიშსწორების ფორმა და ვადები 

4.1. შემსყიდველი მიმწოდებელთან ანგარიშსწორებას ახორციელებს უნაღდო ანგარიშსწორების ფორმით. 

4.2. ანგარიშსწორების ვალუტა: ლარი 

4.3. მიმწოდებელთან ანგარიშსწორება იწარმოებს ყოველთვიურად შედგენილი მიღება-ჩაბარების აქტის საფუძველზე. 

4.4. ანგარიშსწორების ვადა: შესაბამისი მიღება-ჩაბარების აქტის შედგენიდან 10 სამუშაო დღის ვადაში. 
 
 
5. მიღება-ჩაბარების წესი 

5.1. ფაქტობრივად გაწეული მომსახურების შესაბამისად მხარეთ შორის დგება მიღება-ჩაბარების აქტი. 



5.2. შემსყიდველის მხრიდან მიღება-ჩაბარების აქტის ხელმოწერაზე უფლებამოსილია კომისიის სპექტრის და 

ტექნოლოგიის დეპარტამენტის მონიტორინგის ჯგუფის უფროსი გიგა ცისკარიძე, ხოლო მისი არ ყოფნის შემთხვევაში 

ამავე დეპარტამენტის რადიომონიტორინგის მთავარი ინჟინერი გიორგი წიკლაური. 
 
6. მომსახურების გაწევის პირობები და გარანტია 

6.1. ოთხივე სადგურის დაცვის მომსახურება უნდა განხორციელდეს 2024 წლის 1 იანვრიდან, 24 (ოცდაოთხი) 

კალენდარული თვის განმავლობაში. 

6.2. ვინაიდან, მიმწოდებელი ამავე დროს არსებული კონტრაქტორია და ახორციელებს დაცის მომსახურებას ოთხივე 

სადგურზე, დაცვაზე აყვანისთვის დამოუკიდებელი ვადის განსაზღვრას არ საჭიროებს. 

6.3. მიმწოდებელი ვალდებულია უზრუნველყოს ხარისხიანი და სტანდარტების შესაბამისი მომსახურების მიწოდება. 

6.4. მომსახურება უნდა შეესაბამებოდეს საქართველოში მოქმედ სტანდარტებსა და უსაფრთხოების ნორმებს. 

6.5. მიმწოდებელი  ვალდებულია  საკუთარი  ხარჯებით  უზრუნველყოს  კონტროლის  შედეგად  გამოვლენილი 

მომსახურების დეფექტის ან ნაკლის აღმოფხვრა. 

6.6. მიმწოდებლის მიერ ამ ვალდებულების შეუსრულებლობის შემთხვევაში, შემსყიდველს უფლება აქვს თვითონ მიიღოს  

ზომები  დეფექტის  ან  ნაკლის  გამოსწორებისათვის და  მიმწოდებელს მოსთხოვოს  შესაბამისი  ხარჯების ანაზღაურება 

ან გამოქვითოს ეს თანხა მიმწოდებლისათვის გადასახდელი თანხიდან. 
 
 
7. მხარეთა უფლება-მოვალეობანი 

7.1. შემსყიდველი უფლებამოსილია: 

ა) ნებისმიერ დროს განახორციელოს მიმწოდებლის მიერ ნაკისრი ვალდებულებების შესრულებისა და ხარისხის 

ინსპექტირება. 

ბ) მომსახურების გაწევის დასრულებამდე გამოითხოვოს მიმწოდებლისაგან მისთვის საჭირო დოკუმენტაცია. 

7.2. შემსყიდველი ვალდებულია: 

ა) უზრუნველყოს მიმწოდებლის მომსახურების ღირებულების ანაზღაურება ხელშეკრულებით გათვალისწინებული 

ვადებისა და პირობების დაცვით; 

ბ)  უზრუნველყოს  წარმომადგენლის  გამოყოფა,  რომელიც  ზედამხედველობას გაუწევს  პროცესს  და  საჭიროების 

შემთხვევაში, მიმწოდებელს გაუწევს შესაბამის კონსულტაციას. 

გ) წინამდებარე ხელშერკულების დადებიდან 1 (ერთი) წლის განმავლობაში ცალმხრივად შეწყვეტის შემთხვევაში, თუ 

ესეთი გამოწვეული არ არის მომწოდბელის მიერ მომსახურების არაჯეროვნად შესრულებით ან შეუსრულებლობით, 

შემსყიდველი ვალდებულია აანაზღაუროს ობიექტებზე დამონტაჟებული დაცვის სისტემების ღირებულება, რაზეც 

მომწოდებელმა უნდა წარმოადგინოს ამ აპარატურის შესყიდვის დოკუმენტები მათი რეალური ღირებულების დადგენის 

მიზნით.  ერთი  წლის  შემდეგ  ხელშეკრულების შეწყვეტის  შემთხვევაში აპარატურის ღირებულება არ ნაზღაუდება 

შემსყიდველის მიერ. 

7.3. მიმწოდებელი უფლებამოსილია: 

ა)  მოსთხოვოს  შემსყიდველს  მომსახურების  ღირებულების  ანაზღაურება  ხელშეკრულებით  გათვალისწინებული 

ვადებისა და პირობების დაცვით. 

7.4. მიმწოდებელი ვალდებულია: 

ა) გასწიოს მომსახურება სათანადო ხარისხითა და მოცულობით; 

ბ) უზრუნველყოს მომსახურების გაწევა ამ ხელშეკრულების შესაბამისად; 

გ)  უზრუნველყოს  შემსყიდველის  მიერ  მისთვის  გადაცემული  დოკუმენტაციის  კონფიდენციალურობის  დაცვა 

შემსყიდველისგან დოკუმენტების გასაჯაროებაზე წერილობითი თანხმობის მიღებამდე. 

დ)  უზრუნველყოს  ნაკლის  გამოსწორება  და  ხარვეზის  აღმოფხვრა  გონივრულ  ვადაში  საკუთარი  ხარჯებით 

შემსყიდველსითვის ყოველგვარი დამატებითი ხარჯების გარეშე. 
 
 
8. ხელშეკრულებით ნაკისრი ვალდებულებების შესრულების ინსპექტირება 

8.1. ხელშეკრულებით ნაკისრი ვალდებულებების შესრულების ინსპექტირებას განახორციელებს კომისიის სპექტრის და 

ტექნოლოგიის დეპარტამენტის მონიტორინგის ჯგუფის უფროსი გიგა ცისკარიძე, ხოლო მისი არ ყოფნის შემთხვევაში 

ამავე დეპარტამენტის რადიომონიტორინგის მთავარი ინჟინერი გიორგი წიკლაური. 

8.2. ინსპექტირება გულისხმობს მიმწოდებლის მიერ ხელშეკრულების პირობების შესრულების, აგრეთვე გაწეული 

მომსახურების ხარისხის კონტროლს. 



8.3. ყველა გამოვლენილი ხარვეზის ან ნაკლის აღმოფხვრასთან დაკავშირებული ხარჯების ანაზღაურება ეკისრება 

მიმწოდებელს საქართველოს კანონმდებლობით დადგენილი წესით. 

 
9. პირგასამტეხლო ხელშეკრულების პირობების შეუსრულებლობისათვის 

9.1. მიწოდების ვადის გადაცილებისათვის მიმწოდებელს ეკისრება პირგასამტეხლოს გადახდა ყოველ 

ვადაგადაცილებულ დღეზე, ხელშეკრულების საერთო ღირებულების 0.02 %-ის ოდენობით. 

9.2. მიმწოდებლის მიერ სახელშეკრულებო ვალდებულებების შეუსრულებლობის ან არაჯეროვანი შესრულებისათვის, 

შემსყიდველი უფლებამოსილია შეწყვიტოს ხელშეკრულება და დააკისროს მიმწოდებელს პირგასამტეხლო 

ხელშეკრულების ჯამური ღირებულების 5%-ის ოდენობით. 

9.3. ანგარიშსწორების ვადის გადაცილებისთვის, მიმწოდებელი უფლებამოსილია შემსყიდველს დააკისროს 

პირგასამტეხლო გადასახდელი თანხის 0,02% ოდენობით, ყოველი ვადაგადაცილებული დღისთვის. 

9.4. პირგასამტეხლოს გადახდა არ ათავისუფლებს მხარეს ძირითადი ვალდებულებების შესრულებისგან 

 
 
 
10. ხელშეკრულებაში ცვლილების შეტანა და ხელშეკრულების შეწყვეტა 

10.1. ხელშეკრულებაში ნებისმიერი ცვლილების, დამატების შეტანა შესაძლებელია მხოლოდ წერილობითი ფორმით, 

მხარეთა შეთანხმების საფუძველზე. 

10.2. ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილებების შედეგად იზრდება 

ხელშეკრულების ჯამური ღირებულება ან უარესდება   ხელშეკრულების პირობები შემსყიდველისთვის, გარდა 

საქართველოს სამოქალაქო კოდექსის 398-ე მუხლით გათვალისწინებული შემთხვევებისა. ხელშეკრულების პირობების 

გადასინჯვა ხორციელდება საქართველოს კანონმდებლობით დადგენილი წესით. 

10.3. საქართველოს სამოქალაქო კოდექსის 398–ე მუხლით გათვალისწინებული გარემოებების დადგომის შემთხვევაში, 

ხელშეკრულების ჯამური ღირებულების გაზრდა დაუშვებელია ხელშეკრულების ღირებულების 10%–ზე მეტი 

ოდენობით. 

10.4. ხელშეკრულების ერთ-ერთი მხარის მიერ ხელშეკრულების პირობების შეუსრულებლობის შემთხვევაში მეორე 

მხარე უფლებამოსილია ცალმხრივად მიიღოს გადაწყვეტილება ხელშეკრულების შეწყვეტის შესახებ. 

10.5. მხარე ვალდებულია 10.4 პუნქტით გათვალისწინებულ გადაწყვეტილების მიღების განზრახვის შესახებ არანაკლებ 5 

კალენდარული დღით ადრე წერილობით ან კომუნიკაციის ელექტრონული საშუალებების გამოყენებით შეატყობინოს 

მეორე მხარეს. 

10.6. ხელშეკრულება ასევე შეიძლება შეწყდეს მხარეთა ინიციატივით, ურთიერთშეთანხმების საფუძველზე. 
 
 
11. დაუძლეველი ძალა 

11.1. მხარეები არ აგებენ პასუხს ვალდებულებათა სრული ან ნაწილობრივი შეუსრულებლობისათვის იმ შემთხვევაში, თუ 

აღნიშნული გამოწვეულია ფორს-მაჟორული გარემოებებით (მიწისძვრა, წყალდიდობა, სახელმწიფო გადატრიალება და 

სხვა გარემოებები, რომლებიც არ არიან დამოკიდებული მხარეებზე და ითვლებიან ფორს მაჟორულ გარემოებებად). 

11.2. მხარემ, რომელსაც შეექმნა ფორს-მაჟორული გარემოება დაუყოვნებლივ წერილობით უნდა აცნობოს მეორე მხარეს 

შექმნილი გარემოების და მისი სავარაუდო აღმოფხვრის ვადის შესახებ. 

11.3. წერილობით შეტყობინებაში მითითებული ფაქტები დადასტურებული უნდა იქნას კომპეტენტური ორგანოს მიერ. 

დადასტურება არ არის საჭირო, თუ აღნიშნული ფაქტები ცნობილია საზოგადოდ. 

11.4. მხარეები ანახლებენ თავიანთი ვალდებულებების განხორციელებას ფორს-მაჟორული გარემოებების 

აღმოფხვრისთანავე. 

 
 
12. დავები, მათი გადაწყვეტის წესი და სატენდერო პირობების უპირატესობა 

ხელშეკრულების მოქმედების პერიოდში წამოჭრილი ყველა დავა გადაიჭრება ურთიერთშეთანხმების გზით. 

შეთანხმების მიუღწევლობის შემთხვევაში, დავის გადასაწყვეტად მხარეები უფლებამოსილნი არიან მიმართონ 

სასამართლოს საქართველოს მოქმედი კანონმდებლობის შესაბამისად. ხელშეკრულების პირობებსა და სატენდერო 

პირობებს შორის შეუსაბამობის შემთხვევაში უპირატესობა ენიჭება სატენდერო პირობებს. 
 
 



13.         ხელშეკრულების მოქმედების ვადა და ენა 

13.1. ხელშეკრულება ძალაში შედის ხელშეკრულების თავში მითითებული თარიღიდან და მოქმედებს 2026 წლის 01 

მარტის. 

13.2. ხელშეკრულება დადებულია ქართულ ენაზე. ხელშეკრულებასთან დაკავშირებული ნებისმიერი მიმოწერა 

შესრულებული უნდა იყოს ქართულ ენაზე. 

 
 
შემსყიდველის მხრიდან ხელშეკრულებაზე ხელის მომწერი პირი ვადასტურებ, რომ არ ვიმყოფები ინტერესთა 

კონფლიქტში ხელშეკრულებაში მითითებულ მიმწოდებელთან „სახელმწიფო შესყიდვების შესახებ“ საქართველოს 

კანონის მე-8 მუხლის შესაბამისად. 
 
 
შემსყიდველი: მიმწოდებელი: 

 

სსიპ ,,საქართველოს კომუნიკაციების ეროვნული 

კომისია’’  

ს/კ – 204953050 

მისამართი: ქ. თბილისი, ქეთევან წამებულის 

გამზირი/ბოჭორმის ქ. №50/18 

სს ,,თი ბი სი ბანკი”  

ა/ა: GE11TB0600000000609326 

 

 

 

კომისიის თავმჯდომარე: კახი ბექაური 

შპს „ვიქტორია სექიურითი“ 

ს/კ – 205119762 

მისამართი: ქ. თბილისი, ჩიქოვანის ქ. #2 

საბანკო რეკვიზიტები:  

ანგ.# GE62BG0000000968127400, 

სს  „საქართველოს ბანკი’’, კოდი: BAGAGE22,  

    

 

 

 

გენერალური დირექტორი: გიორგი გუგეშაშვილი 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

დანართი N1 ფასების ცხრილი 

 

№ 
მომსახურების 

დასახელება 
დასაცავი ობიექტი 

მომსახურების 

განზომილება 
რაოდენობა 

1 თვის 

მომსახურების  

ღირებულება 

დღგ_ს ჩათვლით 

(ლარი) 

ჯამი დღგ_ს 

ჩათვლით 

(ლარი) 

1 საქართველოს 

კომუნიკაციების 

ეროვნული 

კომისიის 4 (ოთხი) 

რადიოსიხშირული 

სადგურის დაცვის 

მომსახურება 

(ტექნიკური 

დავალების 

შესაბამისად) 

ობიექტი N1  

(დაბა წავკისის სადგური) 
თვე 24 1 450,00 34 800,00 

2 
ობიექტი N2  

(შავნაბადას სადგური)  
თვე 24 1 450,00 34 800,00 

3 
ობიექტი N3  

(ურთას სადგური) 
თვე 24 1 750,00 42 000,00 

4 
ობიექტი N4  

(ძეგვის სადგური) 
თვე 24 1 450,00 34 800,00 

  ჯამი 6 100,00 146 400,00 

 

 

შემსყიდველი: მიმწოდებელი: 

 

სსიპ ,,საქართველოს კომუნიკაციების ეროვნული 

კომისია’’  

ს/კ – 204953050 

მისამართი: ქ. თბილისი, ქეთევან წამებულის 

გამზირი/ბოჭორმის ქ. №50/18 

სს ,,თი ბი სი ბანკი”  

ა/ა: GE11TB0600000000609326 

 

 

 

კომისიის თავმჯდომარე: კახი ბექაური 

შპს „ვიქტორია სექიურითი“ 

ს/კ – 205119762 

მისამართი: ქ. თბილისი, ჩიქოვანის ქ. #2 

საბანკო რეკვიზიტები:  

ანგ.# GE62BG0000000968127400, 

სს  „საქართველოს ბანკი’’, კოდი: BAGAGE22,  

    

 

 

 

გენერალური დირექტორი: გიორგი გუგეშაშვილი 

 

 

 

 

 

 

 

 

 

 

 

 

 

 

 

 



ტექნიკური დავალება 

 

1. ობიექტების ჩამონათვალი: 

 

ობიექტი N1 - ქ. თბილისში, დაბა წავკისის მიმდებარედ, სსიპ „საქართველოს კომუნიკაციების ეროვნული კომისიის“ 

საპელენგაციო სადგური. კოორდინატები: 41°41'19.48"N; 44°43'25.02"E. (შემდეგში “დაბა წავკისის სადგური”) 

 

ობიექტი N2 - სსიპ „საქართველოს კომუნიკაციების ეროვნული კომისიის“ შავნაბადას რადიოსიხშირული სპექტრის 

მონიტორინგის სტაციონარული სადგური. კოორდინატები: 41°39'13.33"N; 44°48'43.16"E. (შემდეგში “შავნაბადას 

სადგური”) 

 

ობიექტი N3 - ხობის რაიონის სოფ. ხეთას მიმდებარედ, სსიპ „საქართველოს კომუნიკაციების ეროვნული კომისიის“ 

რადიოსიხშირული სპექტრის მონიტორინგის სადგური. კოორდინატები: 42°23'24.13"N; 41°50'36.83"E. (შემდეგში “ურთას 

სადგური”) 

 

ობიექტი N4 - ქ. თბილისში, თოდრიას N50, ძეგვის მთაზე არსებული სსიპ „საქართველოს კომუნიკაციების ეროვნული 

კომისიის“ რადიომონიტორინგის სადგური. კოორდინატები:41°44'18.54"N; 44°48'52.38"E. (შემდეგში “ძეგვის სადგური”) 

 

 

2. დასაცავ ობიექტზე მდებარე მატერიალური ფასეულობები: 

 

ოთხივე სადგურზე განთავსებული, შემსყიდველის საკუთრებაში არსებული, რადიოსიხშირული აპარატურის 

ჩამონათვალი ღირებულებების მითითებით იხილეთ დანართ N1_ში. 

 

რადიოსიხშირული აპარატურის გარდა ანძებზე განთავსებულია შემდეგი მატერიალური ფასეულობები და შენობა 

ნაგებობები, ასევე ანძის ტერიტორია, რისი დაცვაც უნდა განხორციელდეს: 

 

ობიექტი N1 (დაბა წავკისის სადგური): 

• დაყენებულია ჭიშკარი, ტერიტორიის ფართობი 300 მ2. 

 

ობიექტი N2 (შავნაბადას სადგური) : 

• კაპიტალური შენობა, საერთო ფართი 60 მ2, შენობაში განთავსებული მატერიალურ-ტექნიკური ფასეულობებით. 

• საგენერატოროში (ფართობი 9 მ2) განთავსებულია 6 კვტ გენერატორი და მუდმივად 30 ლიტრი საწვავი. 

• ანძის ტერიტორია შემოკავებულია მავთულის ღობით, მიწის ფართობი 3000 მ2 

 

ობიექტი N3 (ურთას სადგური) 

• ხის კოტეჯი - 50 მ2; 

• საგენერატორო, 

• ანძის ტერიტორია შემოკავებულია მავთულის ღობით, მიწის ფართობი 600 მ2; 

 

ობიექტი N4 (ძეგვის სადგური) 

• ხის კოტეჯი - 50 მ2; 

• საგენერატორო შენობა; 

• ანძის ტერიტორია შემოკავებულია მავთულის ღობით, მიწის ფართობი 600 მ2; 

 

 

3. მოთხოვნები მომსახურების მიმართ: 

 

3.1 დაცვის მომსახურება უნდა განხორციელდეს ოცდაოთხსაათიან რეჟიმში კვირაში 7 დღე. დაცვის კომპანიამ უნდა 

უზრუნველყოს დასაცავი ობიექტების შიდა და გარე პერიმეტრის, მათ შორის პერიმეტრზე არსებული შენობა- 

ნაგებობების და ანძის კონტროლი, როგორც მობილური ჯგუფების საშუალებით, ასევე ვიდეოკონტროლის, დაცვის და 

უსაფრთხოების შესაბამისი სისტემების გამოყენებით. ობიექტებზე განთავსებული ვიდეოკამერებით მიღებული 

მასალებით შემსყდიველისთვის შესაძლებელი უნდა იყოს ნებისმიერი მოძრავი თუ უძრავი სხეულის იდენტიფიკაცია 

დასაცავ ტერიტორიაზე. 

3.2 მომწოდებელს საკუთარი გადაწყვეტილებით დაცვის გაძლიერების მიზნით, შეუძლია მოახდინოს დასაცავ 



ობიექტებზე ცოცხალი ძალის განთავსება, რამაც არ უნდა გაზარდოს სატენდერო წინადადების ან/და ხელშეკრულების 

ფასი. ცოცხალი ძალის გამოყენების შემთხვევაში დაცული უნდა იყოს საქართველოს შრომის კოდექსი და ასევე 

დაცვითი მომსახურების განხორციელების სფეროში საქართველოში მოქმედი კანონმდებლობა. 

3.3 სამეთვალყურეო კამერებით გადაღებულ ვიდეო მასალას თან უნდა ახლდეს გადაღებისას არსებული რეალური 

დროის (წელი, თვე, რიცხვი, საათი, წუთი და წამი) ჩანაწერი. აპარატურა სადგურებეზე უნდა განთავსდეს დაცვითი 

მომსახურების გაწევის ვადით. აპარატურის მონტაჟი ოთხივე ობიექტზე უნდა დასრულდეს ხელშეკრულების 

გაფორმებიდან არაუმეტეს 10 კალენდარული დღის ვადაში. აპარატურის მონტაჟის დასრულების შემდეგ უნდა მოხდეს 

ობიექტების დაცვაზე აყვანა, რაზეც მომწოდებელი ადგენს შესაბამის აქტს. აღნიშნული აქტის შედგენიდან 

მომწოდებელი იწყებს უშუალოდ დაცვის მომსახურების განხორციელებას. სადგურებზე დამონტაჟებული დაცვის 

აპარატურის გამართულად ფუნქციონირების ვალდებულება, ასევე შეკეთება მათი დაზიანების შემთხვევაში 

ეკისრება მომწოდებელს, თუ ასეთი დაზიანება გამოწვეული არ არის შემსყიდველის უფლებამოსილი თანამშრომლის 

ბრალეულობით ან/და დაუდევრობით. 

3.4 მიმწოდებელი ვალდებულია ოთხივე სადგურის ტერიტორიაზე განათავსოს თვალსაჩინო მაფრთხილებელი 

ნიშნები, რომ ტერიტორია დაცულია და მიმდინარეობს ვიდეო მონიტორინგი. 

3.5 ობიექტების დაცვაზე ასაყავანად და ამ ტენდერით მოთხოვნილი მომსახურების ჯეროვანი განოხრიცლეების 

მიზნებისთვის მიმწოდებელმა უნდა უზრუნველყოს ყველა საჭირო მოწყობილობის მონტაჟი. მომომწოდებელს 

საკუთარი შეხედულებისამებრ ობიექტის დაცვის გაძლიერების მიზნით, ხელშეკრულების მოქმედების პერიოდში 

შეუძლია მოახდინოს დამატებითი დაცვის მოწყობილობების მონტაჟი. აპარატურა შემსყიდველს გადმოეცემა დროებით 

სარგებლობაში დაცვითი მომსახურების გაწევის ვადით. დროებით სარგებლობაში გადმოცემული აპარატურის 

გამართულად ფუნქციონირების ვალდებულება, ასევე შეკეთება მისი დაზიანების შემთხვევაში ეკისრება მომწოდებელს, 

თუ ასეთი დაზიანება გამოწვეული არ არის შემსყიდველის უფლებამოსილი თანამშრომლის ბრალეულობით ან/და 

დაუდევრობით. 

ამჟამად დასაცავ ობიექტებზე განთავსებულია მომსახურების განსახორციელებლად საჭირო კონტრაქტორის 

აპარატურა, რომელიც არის შემსყიდველის დროებით სარგებლობაში და დემონტირებული იქნება კონტრაქტორის მიერ 

არსებული ხელშეკრულების დასრულებისთანავე. აპარატურის ჩამონათვალი და აღწერა იხილეთ დანართ N2_ში; 

3.6 მომწოდებელი ვალდებულია დასაცავ ობიექტებზე უზრუნველყოს წესრიგის დაცვა და აღმოჩენილი 

მართლსაწინააღმდეგო ქმედების დაფიქსირების შემთხვევაში უზრუნველყოს, როგორც შემსყიდველის, ისე შესაბამისი 

სამართალდამცავი ორგანოების ინფორმირება და ოპერატიული ჯგუფის გამოძახება. 

3.7 ოთხივე დასაცავ ობიექტზე მართლსაწინააღმდეგო შეღწევის ან შეღწევის მცდელობის შესახებ საგანგაშო სიგნალის 

მიღებიდან არაუმეტეს 15 წუთის განმავლობაში დაცვის სამსახურის თანამშრომლებმა უნდა უზრუნველყონ დასაცავ 

ობიექტზე მისვლა, მიუხედავად გარემო მეტეოროლოგიური პირობებისა. 

3.8 შემსყიდველის მიერ ცალკეულ შემთხვევებში, საკუთარი შეხედულებისამებრ, შესაძლებელი უნდა იყოს 

ოპერატიული ჯგუფის გამოძახება, რომელიც დაკომპლექტებული უნდა იყოს მაღალკვალიფიციური კადრებით და 

რომელთაც უნდა გააჩნდეთ შესაბამისი აღჭურვილობა. 

3.9 ოთხივე დაცვის ობიექტზე, დაცვაზე აყვანის მომენტიდან ობიექტებზე არსებული მატერიალური ფასეულობების 

(მოძრავი ქონების) დაცვის ვალდებულება ქურდობისაგან, დატაცებისაგან ან სხვაგვარი დაზიანებისგან და 

მართლსაწინააღმდეგო ხელყოფისგან ეკისრება მომწოდებელს, შესაბამისად ქონების მატერიალური პასუხისმგებლობაც 

ეკისრება მომწოდებელს. 

3.10 ობიექტების დაცვაზე აყვანისთანავე შემსყიდველსა და მომწოდებელს შორის დგება ანძებზე განთავსებული 

მატერიალური ფასეულობების შესახებ დაცვის მიზნით გადაბარების აქტი. 

3.11 ოთხივე დასაცავ ობიექტზე მართლსაწინააღმდეგო შეღწევის შესახებ საგანგაშო სიგნალის მიღებიდან 15 წუთის 

შემდეგ, ობიექტებზე არსებული უძრავი ქონების დატაცების, ქურდობის ან მართლსაწინააღმდეგო დაზიანებაზე 

მატერიალური პასუხისმგებლობა ეკისება მომწოდებელს. ასეთ შემთხვევაში მომწოდებელი ვალდებულია 

აუნაზღაუროს შემსყიდველს მოპარული, დაზიანებული ან მართლსაწინააღმდეგოდ მითვისებული ან დატაცებული 

ქონების საბაზრო ღირებულება ასეთი ფაქტის აღმოჩენიდან არაუმეტეს 30 (ოცდაათი) კალენდარული დღის ვადაში. 

ამასთან ანაზღაურების პროცესი არ უნდა შეაფერხოს ოფიციალურმა საგამოძიებო მოქმედებებმა. 

3.12 ოპერატიული ჯგუფის და/ან შესაბამისი ორგანოების წარმომადგენლების გამოცხადებამდე მიმწოდებელმა უნდა 

უზრუნველყოს შემთხვევის ადგილის ხელშეუხებლობა და შესაბამისი ოქმის შედგენა. 

3.13 მიმწოდებელმა უნდა უზრუნველყოს ოთხივე სადგურზე არსებული ვიდეოჩანაწერის შემსყიდველისათვის 

გადაცემა, ასეთი მოთხოვნიდან არაუგვიანეს 24 საათისა. 

3.14 განგაშის სიგნალის დაფიქსირებისთანავე უნდა მოხდეს შემსყიდველის უფლებამოსილი თანამშრომლ(ებ)ის 

ინფორმირება არანაკლებ 2 (ორი) მობილურ ტელეფონზე მოკლე ტექსტური შეტყობინების გაგზავნის ან ზარის 

განხორციელების გზით. 

3.15 სადგურებზე სამეთვალყურეო და დაცვის სისტემების ფუნქციონირებისათვის საჭირო ელ. ენერგიის მიწოდებას 

უზრუნველყოფს შემსყიდველი, შემსყიდველი ასევე უზრუნველყოფს 5 MB ინტერნეტ სიჩქარის რესურსს თითოეულ 



ანძაზე. მომწოდებელი თავისუფლდება ინტერნეტის და ელ. ენერგიის საფასურის გადახდისგან. 

3.16. ახალი ობიექტის დამატების შემთხვევაში, მიმწოდებელმა უნდა უზრუნველყოს შესაბამისი მოქმედებები მხარეთა 

შორის შეთანხმებულ გონივრულ ვადაში. 

 

 

შემსყიდველი: მიმწოდებელი: 

 

სსიპ ,,საქართველოს კომუნიკაციების ეროვნული 

კომისია’’  

ს/კ – 204953050 

მისამართი: ქ. თბილისი, ქეთევან წამებულის 

გამზირი/ბოჭორმის ქ. №50/18 

სს ,,თი ბი სი ბანკი”  

ა/ა: GE11TB0600000000609326 

 

 

 

კომისიის თავმჯდომარე: კახი ბექაური 

შპს „ვიქტორია სექიურითი“ 

ს/კ – 205119762 

მისამართი: ქ. თბილისი, ჩიქოვანის ქ. #2 

საბანკო რეკვიზიტები:  

ანგ.# GE62BG0000000968127400, 

სს  „საქართველოს ბანკი’’, კოდი: BAGAGE22,  

    

 

 

 

გენერალური დირექტორი: გიორგი გუგეშაშვილი 

